	Замимаи 3 
Бо фармоиши якљояи Вазорати тандурустї ва ҳифзи иљтимоии аҳолии Љумҳурии Тољикистон, Вазорати молияи Љумњурии Тољикистон  ва Вазорати рушди иќтисод ва савдои

Љумњурии Тољикистон, ки
«06» апрели соли 2017, №260-44-43
тасдиқ шудааст.


Ќоида дар бораи маблағҳои махсуси муассисањои давлатии 
тандурустии ноњияњои таљрибавии Љумњурии Тољикистон оид 
ба кўмаки тиббию санитарї барои солњои 2017-2019
1. Муќаррароти умумї

1. Маблаѓњое, ки муассисањои давлатии тандурустї барои хизматрасонињои дорои хусусияти ѓайритиббї ва намудњои алоњидаи хизматрасонии тиббї тибқи қонунгузории  амалкунанда  ба даст меоранд, ба суратњисоби махсуси муассисањои тиббии давлатї, ки дар назди мақомотҳои хазинадории Вазорати молияи Љумњурии Тољикистон кушода шудааст, гузаронида мешавад.

2. Маблағҳои махсус манбаъњои иловагии маблаѓгузории муассисањои тандурустї ба њисоб мераванд.

3. Ќоидаи мазкур дар ноњияњои таљрибавии Шуѓнон ва Рўшони Вилояти Мухтори Кўњистони Бадахшон, шаҳрҳои Норак, Сарбанд, ноҳияҳои Данѓара, Мир Сайид Алии Њамадонї, Панљ, Ховалинг ва Шамсиддин Шоњини вилояти Хатлон, шаҳрњои Истаравшан, Истиќлол, ноњияҳои Спитамен, Ашт ва Кўњистони Мастчоњи вилояти Суѓд, шањри Турсунзода ва ноҳияҳои Рашт, Шаҳринав, Варзоб ва Файзободи тобеи љумҳурї амалї карда мешавад. 

2. Ташаккули маблағҳои махсус

4. Маблағҳои махсуси муассисањои давлатии тандурустї аз њисоби хизматрасонињои зерин, тибқи қонунгузории амалкунанда мутобиќи Нархнома ташаккул меёбад:

а) шањодатномадињии тиббии вазъи саломатии шањрвандон њангоми ќабул ба кор,  гирифтани шањодатномаи ронандагї;

б) ба шањрвандони давлатњои аъзои Иттињоди Давлатњои Мустаќил,  ба истиснои шањрвандоне, ки дар њудуди Љумњурии Тољикистон ба таври доимї истиќомат мекунанд, инчунин мутобиќи шартномањо ва созишномањои байналмилалї барои истиќомат иљозат доранд, хизматрасонии тиббї вобаста ба харољоти воќеї анљом дода мешавад;

в) хизматрасонии тиббӣ ба шањрвандони хориљї;

г) хизматрасонињои тиббї ва ѓайритиббї;

д) хизматрасонии косметологї;

ё) воситаи хољагињои ёрирасони муассисањои тиббї;

ж) хизматрасонињои наќлиёти автомобилї;

з) хизматрасонии тиббӣ аз љониби бригадањои кўмаки таъљилї;

и) хизматрасонии тиббї вобаста ба даъвати шањрвандон ба хизмати њарбї.

5. Хизматрасонињои музднок тибќи шартнома ба расмият дароварда мешаванд, ки дар он шарт ва мўњлати гирифтани њаќќи хизматрасонї, тартиби њисоб, њуќуќ, ўњдадорињо ва масъулияти тарафњо танзим мегарданд. 

6.   Ба шањрвандони хориљї расонидани кўмаки тиббию  санитарї маблаѓњои њампардохт мутобиќи Нархнома пурра пардохт карда мешавад.

3. Тартиби истифодаи маблағҳои махсус,
бањисобгирї ва њисоботдињї

7. Харољоти маблағҳои махсус дар асоси харољотнома тибќи тартиби  муќарраргардида амалї карда  мешавад. 

8. Бањисобгирии маблағҳои махсус ва њисоботдињї вобаста ба истифодаи маблағҳо тибќи тартиби муќаррарнамудаи Вазорати молияи Љумњурии Тољикистон анљом дода мешавад.

